
ЗАСГИЙН ГАЗРЫН 2016-2020 ОНЫ ҮЙЛ АЖИЛЛАГААНЫ ХӨТӨЛБӨРИЙГ 
ХЭРЭГЖҮҮЛЭХ АРГА ХЭМЖЭЭНИЙ ТӨЛӨВЛӨГӨӨНД УУЛ УУРХАЙ, ХҮНД 

ҮЙЛДВЭРИЙН ЯАМНЫ ЭРХЛЭХ АСУУДЛААР ТУСГАГДСАН ЗОРИЛТ,  
АРГА ХЭМЖЭЭНИЙ БИЕЛЭЛТИЙН ЯВЦАД 2018 ОНЫ ХАГАС ЖИЛИЙН   

БАЙДЛААР ХИЙСЭН ХЯНАЛТ-ШИНЖИЛГЭЭ, ҮНЭЛГЭЭНИЙ ТАНИЛЦУУЛГА 
 

2018 оны 06 дүгээр сарын 22 

Нэг. Хяналт-шинжилгээ, үнэлгээний зорилго. 
 
Хяналт-шинжилгээ, үнэлгээний зорилго нь Засгийн газрын 2016-2020 оны үйл 

ажиллагааны хөтөлбөрийг хэрэгжүүлэх арга хэмжээний төлөвлөгөөнд салбарын 
асуудлаар тусгагдсан зорилт, арга хэмжээний хэрэгжилтийн явцад хяналт-шинжилгээ 
хийж, үйл ажиллагааны гүйцэтгэлийг тухайн жилд тавьсан зорилтыг хүрэх түвшинтэй 
нь харьцуулан, хэрэгжилтийн түвшинг тогтоох, үр дүнг үнэлэх, зөвлөмж, дүгнэлт 
гаргах, яамны удирдлагыг бодит мэдээллээр хангах, цаашид төлөвлөсөн зорилтыг 
бүрэн биелүүлэхэд дэмжлэг үзүүлэхэд оршино. 

 
Хоёр. Хяналт-шинжилгээ, үнэлгээний арга зүй. 
 
Хяналтад авсан зорилт, арга хэмжээнүүдийн хэрэгжилтийн явцад хяналт-

шинжилгээ, үнэлгээг хийхдээ Засгийн газрын 2017 оны 89 дүгээр тогтоолоор 
батлагдсан “Бодлогын баримт бичгийн хэрэгжилт, байгууллагын үйл ажиллагаанд 
хяналт-шинжилгээ, үнэлгээ хийх нийтлэг журам”-ыг удирдлага болгов. 

Хяналт-шинжилгээ, үнэлгээг Засгийн газрын 2016-2020 оны үйл ажиллагааны 
хөтөлбөрийг хэрэгжүүлэх арга хэмжээний төлөвлөгөөнд яамны эрхлэх асуудлаар 
тусгагдсан зорилт, арга хэмжээний хэрэгжилтийн 2018 оны хагас жилийн тайлан, 
бодлогын газруудын үйл ажиллагааны төлөвлөгөөний хагас жилийн биелэлтэд 
үндэслэн гүйцэтгэв.  

Төлөвлөсөн арга хэмжээ бүрийг хэрэгжүүлэх хугацаанд хийсэн ажлын 
гүйцэтгэлийг тухайн /2018/ оны хүрэх түвшинтэй харьцуулан биелэлтийг хувиар 
тодорхойлж үнэлгээг гаргав. 

 
Гурав. Хяналт-шинжилгээ, үнэлгээний үр дүн. 
 
Засгийн газрын 2016 оны 121 дүгээр тогтоолоор батлагдсан Монгол Улсын 

Засгийн газрын 2016-2020 оны үйл ажиллагааны хөтөлбөрийг хэрэгжүүлэх арга 
хэмжээний төлөвлөгөөнд Уул уурхай, хүнд үйлдвэрийн сайдын эрхлэх асуудлаар 
тусгагдсан нийт 36 зорилтын 105 арга хэмжээ, үүнээс 76 арга хэмжээг толгойлон, 28 
арга хэмжээг хамтран, 1 арга хэмжээг оролцогчоор хэрэгжүүлэхээр тусгагдсаныг 
хяналтанд авч сайдын 2017 оны А/22 дугаар тушаалаар батлуулан хэрэгжилтийг 
ханган ажиллаж байна.  

2017 оны жилийн эцсийн үнэлгээг Засгийн газрын Хэрэг эрхлэх газрын хяналт-
шинжилгээ, үнэлгээний нэгдсэн /unelgee.gov.mn/ цахим системд байршуулсан 28 
зорилтын 85 арга хэмжээг хяналтанд авч үнэлгээ хийж хүргүүлсэн бол 2018 оны хагас 
жилийн үнэлгээг 25 зорилтын 64 арга хэмжээний хүрээнд хийлээ. Энэ нь 2016-2017 
онд хэрэгжүүлэх 15, 2017 онд хэрэгжүүлэх 13, нийт 28 арга хэмжээ хяналтаас хасагдаж 
7 арга хэмжээ нэмэгдсэнтэй холбоотой.  

Хяналтанд авагдсан 64 арга хэмжээний 48 арга хэмжээг яам толгойлон, 16 арга 
хэмжээг хамтран хэрэгжүүлэхээр тусгагдсан.  

Арга хэмжээнүүдийн биелэлтийг бодлогын зорилтоор нь авч үзвэл: 

 Эдийн засгийн хүндрэлийг даван туулах онцгой бодлогын хүрээний 1 
зорилтын 2 арга хэмжээний биелэлт 55.0 хувь,  

 Эдийн засгийн тогтвортой өсөлтийг хангах бодлогын хүрээний 20 
зорилтын 54 арга хэмжээний биелэлт 64,5 хувь,  

 Нийгмийн бодлогын хүрээний 1 зорилтын 1 арга хэмжээний биелэлтэд 
үнэлгээ өгөөгүй,  

 Байгаль орчин, ногоон хөгжлийн бодлогын 3 зорилтын 7 арга хэмжээний 
биелэлт 40,0 хувь, хэрэгжүүлсэн нийт 64 арга хэмжээний биелэлтийг 61,7 
хувьтай дүгнэлээ.  

 
ЗАСГИЙН ГАЗРЫН 2016-2020 ОНЫ ҮЙЛ АЖИЛЛАГААНЫ ХӨТӨЛБӨРИЙГ 

ХЭРЭГЖҮҮЛЭХ АРГА ХЭМЖЭЭНИЙ ТӨЛӨВЛӨГӨӨНД ТУСГАГДСАН ЗОРИЛТ, 
АРГА ХЭМЖЭЭНИЙ ЯВЦЫН ҮНЭЛГЭЭНИЙ ТОВЧОО 

/2018 оны хагас жил/ 
 

Зорилт Зорилтын 
тоо 

Арга 
хэмжээний 

тоо 

Хэрэгжилтийн хувь,  
арга хэмжээний тоо 

Хэрэгжилт 
/хувь/ 

100 70 40 0 /-/  

Нэг. Эдийн засгийн 
хүндрэлийг даван туулах 
онцгой бодлого 

1 2  1 1   55,0 

Хоёр. Эдийн засгийн 
тогтвортой өсөлтийг 
хангах бодлого 

20 54 10 16 18  10 64,5 

Гурав. Нийгмийн бодлого 1 1     1 /-/ 

Дөрөв. Байгаль орчин, 
ногоон хөгжлийн бодлого 

3 7   5  2 40,0 

Дүн  25 64 10 17 24  13 61,76 

 

Үйл ажиллагааны төлөвлөгөөнд тусгагдсан арга хэмжээний биелэлтийг 
хэрэгжүүлэх он тус бүрээр үзүүлэв. 

 

Хэрэгжүүлэх он Арга хэмжээний 
тоо 

Хэрэгжилтийн дундаж, % 

2018 хагас жил 2018 жилийн эцэс 

2017 13 64,0 - 

2016-2017 15 76,9 - 

2016-2018 2 70,0 - 

2016-2019 5 46,0 - 

2016-2020 28 65,0 - 

2017-2018 7 75,0 - 

2017-2020 14 48,1 - 

 
Хөтөлбөрийг хэрэгжүүлэх арга хэмжээний төлөвлөгөөнд тусгагдсан 10 арга 

хэмжээний биелэлтэд 100 хувийн үнэлгээг өгөв.  

 2.17.1. Газрын тосны бүтээгдэхүүний тухай хуулийг шинэчлэн найруулах 
 2.17.3. Алслагдсан бүс нутгийн шатахууны үнийг төвийн бүстэй ойролцоо 

түвшинд барих бодлогыг баримтлах 
 2.17.4. Улсын болон компанийн нөөцийг бүрдүүлэх 
 2.48.6. “Үйлдвэржилт 21:100” хөтөлбөрийг боловсруулан батлуулах 
 2.59.1. Геологийн 1:50000-ны масштабын зураглал, ерөнхий эрлийн ажлын 

хэмжээг нэмэгдүүлж, нутаг дэвсгэрийн 45 хувийг хамруулах 
 2.60.2. Үндэсний геомэдээллийн санг баяжуулах, нэгдсэн загварт оруулах, 

мэдээллийн санг эрхлэх үйл ажиллагааны журмыг боловсруулах, түгээх үйл 
ажиллагааг боловсронгуй болгох 

 2.61.4. Эдийн засгийн үр ашигтай төслүүдийг хэрэгжүүлэхэд дэмжлэг үзүүлэх 
 2.62.1. Ашигт малтмалын тусгай зөвшөөрөл олгох үйл ажиллагааг 

хялбаршуулах талаар судалгаа хийж, хэрэглэгчдэд ойлгомжтой байдлаар 
тусгай зөвшөөрөл олгох, мэдээллийг ил тод, нээлттэй түгээх аргачлалын 
санал боловсруулах 

 2.63.2. Газрын тосны тухай хуульд нэмэлт, өөрчлөлт оруулах тухай хуулийн 
төсөл боловсруулах 

 2.69.3. Алтны геологийн судалгаа, эрэл-үнэлгээ, хайгуулын ажлын хэмжээг 
өсгөн нөөцийг тогтвортой нэмэгдүүлэх  

  
70 хувийн биелэлттэй: 
o 1.24.2. Оюутолгойн далд уурхайн бүтээн байгуулалтыг эрчимжүүлэх 
o 2.11.3. Замын-Үүд чөлөөт бүсийн хэсэгчилсэн ерөнхий төлөвлөгөөг 

боловсруулж, батлуулах, улмаар Замын-Үүдийн дэд бүтцийг сайжруулах 
төслийн хоёрдугаар ээлжийн бүтээн байгуулалтын ажлыг эхлүүлэх 

o 2.17.5. Аймаг, нийслэл, сумдын хэрэглээнд үндэслэн шатахуун түгээх станц, 
агуулахын оновчтой сүлжээг бий болгох 

o 2.17.6. Шатахуун импортлох, үйлдвэрлэх, хадгалах, бөөн болон жижиглэнгээр 
борлуулах үеийн чанарын хяналтын тогтолцоог сайжруулах 

o 2.17.7. Гашуун сухайт, Ханх, Хавирга зэрэг боомтуудаар бүтээгдэхүүн 
тогтмол импортлох ажлыг эхлүүлэх, улмаар тээвэр ложистикийн зардлыг 
бууруулах, өртгийг багасгах судалгаа хийх 

o 2.59.9. Цацраг идэвхт ашигт малтмал болон газрын ховор элементийн нөөц 
бүхий ордод стратегийн хөрөнгө оруулагчдыг сонгох, хамтарсан компани 
байгуулах 

o 2.60.1. Үндэсний геологийн алба байгуулахдаа хууль, эрх зүй, эдийн засгийн үр 
өгөөж, гадаад улсуудын ижил төстэй байгууллагуудын талаар иж бүрэн 
судалгаа хийх, санал, дүгнэлт боловсруулж, ЗГ, УИХ-аар хэлэлцүүлэн шийдвэр 
гаргуулах, үйл ажиллагааг эхлүүлэх 

o 2.60.5. Гадаад орнуудтай хамтарсан геологийн судалгааны ажлын төслийг 
хэрэгжүүлэх, үр дүнгийн тайланг хүлээн авах 

o 2.63.3. Газрын тосны салбарын хөрөнгө оруулалтын болон эдийн засаг, эрх 
зүйн таатай орчныг бүрдүүлэх 

o 2.63.5. Газрын тосны ордын дэд бүтэц, бүтээн байгуулалт, хөрөнгө 
оруулалтын ажлыг эрчимжүүлэх 

o 2.63.7. Газрын тосны борлуулалттай холбогдсон гэрээ, хэлцлүүдийг хийж, 
үнэ болон худалдааны таатай нөхцөлийг бүрдүүлэх 

o 2.63.8. Бүтээгдэхүүн хуваах гэрээний дагуу явагдаж буй газрын тосны 
хайгуулын ажлыг эрчимжүүлж, шинээр газрын тосны орд илрүүлэх 

o 2.63.9. Газрын тос болон уламжлалт бус газрын тосны хуримтлал байж 
болох газарт эрэл, хайгуулын ажлыг эрчимжүүлэх 

o 2.63.10. Хүлэмжийн хийг бууруулах чиглэлээр газрын тосны олборлолтоос 
гарч байгаа газрын тосны ууссан хийг ашиглах чиглэлээр судалгаа хийх, 
ашиглах 

o 2.63.11. Газрын тосны хайгуул, ашиглалтын үйл ажиллагаа явуулж буй 
талбайд ой хээрийн түймэр гарах, тархахаас урьдчилан сэргийлэх зорилгоор 
зурвас бүсийг байгуулах 

o 2.64.2. Хууль бусаар ашигт малтмал олборлогчдыг нэгдсэн зохион 
байгуулалтад оруулах ажлыг зохион байгуулах 

o 2.69.2. Хөтөлбөр батлагдсантай холбогдуулан холбогдох хууль тогтоомжид 
нэмэлт, өөрчлөлт оруулах 

40 хувийн биелэлттэй: 

 1.24.3. Цагаан суварга төслийг хэрэгжүүлэх 
 2.59.2. Улсын геологийн 1:200000-ны масштабын зургийг нэгтгэх 
 2.59.3. Монгол Улсын баруун өмнөд хэсгийг хамарсан талбайд агаарын 

геофизикийн цогцолбор судалгааны ажлыг хэрэгжүүлэх 
 2.59.4. Монгол Улсын нутаг дэвсгэрийг хамарсан геохимийн судалгаа хийх 
 2.59.5. Дэд бүтцийн бүтээн байгуулалт хийгдэх газар болон томоохон хот 

суурин газрын геоэкологийн болон гидрогеологийн сэдэвчилсэн судалгааны 
ажил хийх 

 2.59.6. Эрдэс баялгийн хэтийн төлөв бүхий хүдрийн бүс, сав газар, улсын хил 
орчмын нутаг дэвсгэр, дэд бүтцийн бүтээн байгуулалтын төлөвлөлттэй 
уялдуулан сэдэвчилсэн судалгааны төсөл хэрэгжүүлэх 

 2.59.8. Цацраг идэвхт ашигт малтмал болон газрын ховор элементийн 
геологи хайгуулын ажлыг төлөвлөх 

 2.61.1. Ашигт малтмалын тухай хуульд нэмэлт, өөрчлөлт оруулах тухай 
хуулийн төслийг боловсруулах ГБГ 

 2.61.2. Эрдэс баялгийн салбарын ил тод байдлын тухай хуулийн төслийг 
боловсруулах 

 2.61.6. Хамтарсан төсөл, хөтөлбөр хэрэгжүүлэх талаар гадаад орнуудаас 
ирүүлсэн саналыг судалж, харилцан үр ашигтай төсөл, хөтөлбөрийг 
хэрэгжүүлэх 

 2.63.4. Газрын тосны ордын ашиглалтыг эрчимжүүлж, олборлолтыг урт 
хугацаанд тогтвортой хадгалж, боломжит хэмжээгээр нэмэгдүүлэх 

 2.63.6. Бүтээгдэхүүн хуваах гэрээт талбайн хайгуул, ашиглалтын үйл 
ажиллагаанд өртсөн байгаль орчныг хамгаалах, нөхөн сэргээх хууль, журмыг 
чанд мөрдүүлж, ил тод хариуцлагатай уул уурхайг хөгжүүлэх 

 2.63.12. Газрын тосны хайгуул, ашиглалтын үйл ажиллагаа явуулж буй аж 
ахуйн нэгжүүдийг “Олборлох үйлдвэрлэлийн ил тод байдлын санаачилга”-д 
хамруулах 

 2.67.2. Уурхайн хаалт, нөхөн сэргээлтийн журмыг олон улсын жишигт 
нийцүүлэн  боловсруулж мөрдүүлэх 

 2.69.6. Ашиглалтад оруулахад бэлэн болсон алтны уурхай, баяжуулах 
үйлдвэрийг байнгын ашиглалтад оруулахад дэмжлэг үзүүлэх 

 2.69.7. Бичил уурхай төвлөрсөн нутаг дэвсгэрт алтны худалдааны нэг цэгийн 
үйлчилгээ байгуулах талаар судалж хэрэгжүүлэх 

 2.70.4. Барилгын ажлыг гүйцэтгэж, үйлдвэрийг хүлээн авч ашиглалтад 
оруулах 

 2.74.1. Улаанбаатар хотод жилд 15,000 тн тос, тосолгооны материал 
үйлдвэрлэх хүчин чадалтай үйлдвэр байгуулахыг дэмжих 

 2.75.1. Автомашин, хөдөө аж ахуйн тоног төхөөрөмж, машин механизм 
угсрах, автомашины эд анги үйлдвэрлэх үйлдвэр, технологийн парк 
байгуулахыг дэмжих 

 4.2.6.1. Уул уурхайн улмаас эвдэрсэн газрын хохирлыг тооцох, нөхөн сэргээх 
эрх зүйн зохицуулалтыг бий болгох, нөхөн сэргээлт хийх 

 4.2.6.3. Аж ахуйн нэгж, мэргэжлийн байгууллагын үүрэг, хариуцлагыг 
өндөржүүлэх, чадавхийг бэхжүүлэх замаар нөхөн сэргээлтийн ажлын чанар үр 
дүнг дээшлүүлэх, орон нутгийн иргэдийн оролцоог нэмэгдүүлэх 

 4.2.6.4. Уул уурхайн сөрөг нөлөөллийг бууруулах дэд хөтөлбөр хэрэгжүүлж, 
холбогдох стандартуудыг шинэчлэх, сургалт, судалгааны төв байгуулах 

 4.2.6.5. Орхон, Туул гол болон бусад голуудын хамгаалалтын бүсэд ашигт 
малтмалын олборлолтын үйл ажиллагаа явуулж буй ААН-ийг хууль 

тогтоомжид нийцүүлэх арга хэмжээ авах, хариуцлагатай уул уурхайн 
зарчмыг мөрдүүлж усны бохирдлыг бууруулах 

 4.2.6.6. Баруун бүсэд дүйцүүлэн хамгааллын жишиг төсөл хэрэгжүүлэх 
 
Үндсэн хэрэгжүүлэгч байгууллагаас хамтран ажиллах санал ирүүлээгүй, яамны 

зүгээс тодорхой хийгдсэн ажлын биелэлтгүй 13 арга хэмжээний биелэлтэд үнэлгээ 
өгөөгүй. Үүнд:  

Яам толгойлон хэрэгжүүлэх 5 арга хэмжээ:   
 

- 2.65.2. Уул уурхайн дэд бүтцийн хөгжлийн урт хугацааны төлөвлөлтийг 
хэрэгжүүлэхэд салбар хоорондын уялдаа холбоог хангах, /УУБГ/ 

- 2.71.3. Зэсийн баяжмал хайлуулах, цэвэршүүлэх үйлдвэр байгуулж, ашиглалтад 
оруулах, /ХҮБГ/ 

- 2.72.3. Төмөртэйн уурхайд хуурай болон нойтон соронзон баяжуулах үйлдвэр 
байгуулах /ХҮБГ/ 

- 2.72.4. Шууд ангижруулсан төмрийн үйлдвэр байгуулах /ХҮБГ/ 
- 2.73.5. Нүүрснээс нийлэг байгалийн хий үйлдвэрлэх үйлдвэрийн нарийвчилсан 

ТЭЗҮ, барилгын зураг төсөл боловсруулах, барилгын ажлыг гүйцэтгэж, 
үйлдвэрийг хүлээн авч ашиглалтад оруулах /ХҮБГ/  
 
Бусад байгууллага толгойлон хэрэгжүүлэх 8 арга хэмжээ: 
 

- 2.48.7. "Үйлдвэржилт 21:100" хөтөлбөрийг хэрэгжүүлэх хүрээнд 21 аймагт 100 
нэр төрлийн бүтээгдэхүүний үйлдвэр байгуулахад санхүү, эрх зүйн дэмжлэг 
үзүүлж ажиллах /ХХААХҮЯ/ 

- 2.59.10. Цацраг идэвхт ашигт малтмал болон газрын ховор элементийн 
хайгуул, геологийн судалгааны ажлыг гүйцэтгэх /АМГТГ, ЦЭКАА/ 

- 2.72.6. Гангийн үйлдвэрлэлийн бизнесийн таатай орчныг бүрдүүлж, 
төмөрлөгийн үйлдвэрүүдийн ашиглалтыг сайжруулах, импортын хэмжээг 
бууруулах /БХБЯ/ 

- 2.92.2. Хөрсний усыг үйлдвэрийн технологийн хэрэгцээнд ашиглах чиглэлээр 
судалгаа хийх /БХБЯ/ 

- 2.99.3. Хашаат цав, Тэвшийн говийн орд газруудыг түшиглэн том чадлын 
цахилгаан станц, тогтмол гүйдлийн цахилгаан дамжуулах шугам, нүүрсний 
уурхай байгуулах төслүүдийг эхлүүлэх /ЭХЯ/ 

- 3.2.33.10. Уул уурхай, шинжлэх ухааны чиглэлд бүх нийтийн боловсролыг 
дээшлүүлэх хүрээнд Шинжлэх ухаан, танин мэдэхүйн мэдээллийн төв байгуулах 
барилга, байгууламжийн асуудлыг шийдвэрлэх /ЦЭКАА/ 

- 4.1.3.1. Байгаль орчны үнэлгээ, аудитаар дамжуулан ашиглагч нь байгаль орчныг 
хамгаалах, нөхөн сэргээх ажлыг эрчимжүүлэх /БОАЖЯ/ 

- 4.2.3.2. Ус ашиглалтыг бүрэн тоолууржуулж, хаягдал бохир усыг цэвэрлэж, дахин 
ашиглалтыг нэмэгдүүлэх ажлыг зохион байгуулах /БОАЖЯ/ 

Дөрөв. Дүгнэлт. 
 

 Ажил хариуцсан нэгж, мэргэжилтнүүд төлөвлөгөөнд  тусгагдсан зорилт, зорилтыг 
хэрэгжүүлэх арга хэмжээний тухайн онд хүрэх түвшинтэй нийцүүлж биелэлтийг 
тайлагнахгүй байна. 

Яамны зүгээс бодитой ажил хийгдээгүй. /1.24.2.-УУБГ/.  

Далд уурхайн 
ажлын гүйцэтгэл 45 

хувь 

Оюу толгойн зэс алтны ордыг ашиглах далд уурхайн бүтээн байгуулалтад 2018 онд 
1,076.3 сая ам.доллар оруулахаар төлөвлөснөөс эхний улирлын байдлаар 477.4 сая 
ам.долларын хөрөнгө оруулалтыг оруулсан байна.  2018 онд далд уурхайн хэвтээ 
малталтын нэвтрэлтэд 11159 метр нэвтрэхээр төлөвлөснөөс 5 дугаар сарын 
байдлаар 4110 метр, мөн конвейрын налуу аманд 4320 метр нэвтрэлт хийхээр 
төлөвлөснөөс 1301.4 метр тус тус нэвтэрч, 5 дугаар босоо амны нэвтрэлт 92.5 
метрээр гүнзгийрсэн байна. Далд уурхайн нэвтрэлт бүтээн байгуулалтын ажил 
хийхээс гадна ил уурхай, баяжуулах үйлдвэр ажиллаж байна. 2018 онд ил уурхайгаас 
43328 мян.тонн хүдэр олборлохоор төлөвлөснөөс эхний 5 сарын байдлаар 16716 
мян.тонн хүдэр олборлосон байна. Баяжуулах үйлдвэр 2018 онд 582.6 мян.тонн 
зэсийн баяжмал үйлдвэрлэхээр төлөвлөснөөс эхний 5 сарын байдлаар 21.9 хувийн 
дундаж агуулагатай 296.6 мян.тонн баяжсал үйлдвэрлэн 303.3 мян. тонн баяжмал 
экспортлосон байна. Оюутолгой ХХК нь 1 дүгээр улирлын байдлаар улсын төсөвт 
94377.5 сая төгрөг, орон нутгийн төсөвт 26567.2 сая төгрөгийн тус тус оруулж орон 
нутгийн хөгжлийн санд 5 сая ам.доллар зарцуулахаас одоогийн байдлаар 2.7 сая 
ам.долларыг оруулаад байна. Далд уурхайн ажлын гүйцэтгэл 5 сарын 1-ний байдлаар 
31,3%-тай байна. 

 
Утга агуулга нь зорилттойгоо уялдаагүй, төлөвлөсөн болон зарцуулсан хөрөнгө 

оруулалтын талаар мэдээлэлгүй /2.63.9.-ТБГ/ 

Эрэл, хайгуул, 
үнэлгээний ажлыг 

эрчимжүүлж, тухайн 
жилийн батлагдсан 
төлөвлөгөөт ажлыг 

хийж гүйцэтгэх. 
Хувийн хэвшлийн 
хөрөнгө оруулалт 

5,000.0 

Газрын тосны 25 талбайд Бүтээгдэхүүн хуваах гэрээний дагуу газрын тосны хайгуул, 
ашиглалтын үйл ажиллагаа явуулж байгаагаас 2016 онд Эргэл XII, Арбулаг XXIX 
талбайд БХГ-г гэрээг шинээр байгуулсан. Мөн нүүрсний давхаргын метан хийн 5, 
шатдаг занарын 3, газрын тосны 10, нийт 18 талбайд эрлийн гэрээ байгуулан, 
хайгуул судалгааны ажлыг эрчимжүүлэн ажиллаж байна. Жи Өү Эйч ХХК нь Газрын 
тосны тухай хуулийн 16-р зүйлийн дагуу 2016 оны 1-р сарын 15 -нд “Номгон-IX” 
газрын тосны хайгуулын талбайд НДМ хийн эрлийн ажил хийж гүйцэтгэх гэрээг 
Газрын тосны газартай (ГТГ, хуучнаар) байгуулсан. Эрлийн ажлын хүрээнд өмнөх 
хайгуул судалгааны материалыг нэгтгэх, тойм нөөцийн үнэлгээ, хайгуулын ажлын 
хөтөлбөр боловсруулах ажлуудыг гүйцэтгэж, Газрын тосны тухай хуулийн 17.1-р 
заалтын дагуу 2016 оны 7-р сарын 21-ний өдөр ГТГ-аар дүгнэлт гаргуулсан байна. 
Газрын тосны тухай хуулийн 17.2-р заалтын дагуу “Номгон-IX” талбайд байгуулах 
нүүрсний давхаргын метан хийн Бүтээгдэхүүн хуваах гэрээ (БХГ)-ний төслийг Ашигт 
малтмал, газрын тосны газар (АМГТГ)-т өргөн барьж, 17.4-р заалтын дагуу АМГТГ-
тай БХГ-ний хэлэлцээрийг хийж гүйцэтгэн 2017 оны 5-р сарын 3-ны өдөр хэлэлцэн 
тохирсон БХГ-ний төслийг Уул уурхай, хүнд үйлдвэрийн яам (УУХҮЯ)-нд ирүүлсэн. 
Гэрээний төсөлд 2017 оны 8 дугаар сард, 2018 оны 2 дугаар сард яамдуудаас санал 
авч ЗГХЭГ-т Засгийн газрын хуралдаанаар хэлэлцүүлэхээр хүргүүлсэн боловч 
холбогдох материалыг буцаагаад байна. “Говийн гарц” ХХК нь Газрын тосны газар 
/хуучин нэрээр/-тай 2014 онд эрлийн гэрээ байгуулж, эрлийн ажлын тайлангаа 2017 
оны 2 сард АМГТГ хүлээлгэн өгсөн бөгөөд 2017 оны 11-р сарын 01-ний өдөр АМГТГ-
ийн “Газрын тос, уламжлалт бус газрын тосны эрэл, хайгуул, ашиглалтын техникийн 
зөвлөл”-өөр уг тайланг хэлэлцэн хүлээн авсан. “Говийн гарц” ХХК нь газрын тосны 
тухай хуулийн дагуу эрлийн гэрээний хүрээнд хийгдсэн ажлын үр дүнд газрын тосны 
хайгуулын үйл ажиллагаа явуулахаар Бүтээгдэхүүн хуваах гэрээ /БХГ/ байгуулах 
хүсэлтээ 2018.01.3-ны өдөр Ашигт малтмал, газрын тосны газар /АМГТГ/-т ирүүлсэн 
байна.  Уг гэрээний төслийн 2018 оны 4 дүгээр сарын 02-ны өдөр УУХҮЯ-нд 
ирүүлсэн. Гэрээний төслийг судлан үзээд  бүх яамдуудаас гэрээний төсөл болон 
Засгийн газрын тогтоолын төсөлд санал авч нэгтгэж байна.  

2017 оны жилийн эцсийн биелэлтийг дахин ирүүлсэн: /2.56.10.-БХЗГ/ 

Цацраг идэвхт ашигт малтмал, 
газрын ховор элементийн 

талбайнуудад судалгаа, эрэл, 
хайгуулын ажлыг эхлүүлэх 

Цацраг идэвхт ашигт малтмалын нөөцийн мэдээг хагас жил тутам Цөмийн 
Энергийн комиссын ажлын албанд хүргүүлж байна. Тайлбар: Цацраг 
идэвхт ашигт малтмал, газрын ховор элементийн чиглэлээр хайгуул хийж 
буй  компаниуд жил бүр хөрөнгө оруулалтын боломжоороо ажлаа 
гүйцэтгэж буй бөгөөд төрийн байгууллагын үйл ажиллагаанаас 
хамааралгүйгээр хийгдэж байна. Одоогоор аж ахуйн нэгжтэй мэдээлэл 
солилцох  хэмжээнд ажил явагдаж байна. Судалгаа, хөрөнгө оруулалт  
татах чиглэлээр  Цацраг идэвхт ашигт малтмалын тусгай зөвшөөрлийн 
болон хайгуулын ажлын мэдээлэл, тогтоогдсон нөөц, өнөөгийн үнэ ханш, 
зах зээлийн судалгаа, хэтийн төлөвийн талаарх мэдээлэл бэлтгэсэн. Мөн  
2017 онд дууссан  “Монгол орны газрын ховор элементийн металлогени, 
түүний   төлөвийн судалгаа”-ны төслийн явц болон үр дүнгийн талаар  
танилцуулга хийгдсэн. 

 
Биелэлтийг тодорхойгүй, тайлбар үндэслэлгүй ирүүлсэн: /2.61.2.-УУБГ/ 

Эрдэс баялгийн салбарын ил 

тод байдлын тухай хуулийн 

төслийг боловсруулж, УИХ-

аар батлуулах 

Уул уурхайн тухай хуулийн төсөлд Ил тод байдлын асуудлаар бие даасан 
бүлэг оруулж боловсруулсан.                                                            
 

 
/2.65.2.-БХЗГ/ 

Дэд бүтцийн хөгжлийн төсөл 
хэрэгжүүлэх 

Уул уурхайн дэд бүтцийн хөгжлийн хөтөлбөрийн төслийг боловсруулсан ба 
салбар хоорондын уялдаа холбоог хангах зорилгоор Үндэсний хөгжлийн 
газарт төслийг хүргүүлээд байна.  

 
Төлөвлөсөн ажлын гүйцэтгэл үр дүнгүй: /2.72.3.-ХҮБГ/ 

Үйлдвэр ашиглалтад орох 

Төмөртэйн уурхайд байгуулах хуурай болон нойтон соронзон баяжуулах 
үйлдвэрийн барилгын ажлыг 2018 оны 8 дугаар сард эхлүүлж 2020 оны 9 
дүгээр сард дуусган мөн оны 12 сард үйлдвэрийг бүрэн ашиглалтанд 
хүлээлгэн өгөхөөр бэлтгэл ажлууд хийгдэж байна. 

 

 Бусад байгууллагатай хамтран хэрэгжүүлэхээр тусгагдсан арга хэмжээний 
биелэлт гаргахад бэрхшээлтэй, тухайн асуудлаар санал авах, хамтран ажиллах 
талаар үндсэн хэрэгжүүлэгч байгууллагаас ханддаггүй байдал давтагдаж байна. 
Төлөвлөгөөний 4.2.6-д тусгагдсан /үндсэн хэрэгжүүлэгч БОНХЯ/ 5 арга 
хэмжээний биелэлт шинэчлэгдээгүй, 2017 оны жилийн эцсийн биелэлтийг дахин 
ирүүлсэн /БХЗГ/.  

 Засгийн газрын 2016-2020 оны үйл ажиллагааны хөтөлбөрийг хэрэгжүүлэх арга 
хэмжээний төлөвлөгөөнд тусгагдсан зорилт, арга хэмжээний ерөнхий гүйцэтгэл 
2018 оны хагас жилийн байдлаар 61,7 хувьтай дүгнэснээс 10 арга хэмжээ бүрэн 
хэрэгжсэн, 17 арга хэмжээ 70 хувь, 24 арга хэмжээ 40 хувийн тус тус 
хэрэгжилттэй, тасарсан арга хэмжээ байхгүй. 

Тав. Санал, зөвлөмж. 
 

1. Засгийн газрын Хэрэг эрхлэх газрын цахим сайтад яамны хамтран 
хэрэгжүүлэгчээр тусгагдсан зорилт, арга хэмжээг хяналтаас хасах, 

2. Хэрэгжүүлэх хугацаа өнгөрсөн хэдий ч гүйцэтгэл нь бүрэн хэрэгжээгүй арга 
хэмжээнүүдийг бүрэн хэрэгжиж дуустал цахим сайтад хяналтанд байлгах, 

3. Хэрэгжилт удаашралтай /40-өөс 70%-тай/ арга хэмжээний хэрэгжилтийг сүүлийн 
хагас жилд бүрэн хангах, зорилтот түвшинд хүргэх, ажлын гүйцэтгэлийг 
эрчимжүүлэх ажлыг зохион байгуулах, ажлын уялдааг сайжруулах, 

4. Бусад байгууллагатай хамтран хэрэгжүүлэхээр тусгагдсан арга хэмжээг 
хэрэгжилтийг хангах талаар үндсэн хэрэгжүүлэгч байгууллагад асуудал тавьж 
ажиллах, 

5. Төлөвлөгөөнд тусгагдсан зорилт, арга хэмжээний биелэлтийг тухайн онд хүрэх 
түвшинтэй нь нийцүүлж утга агуулга, өгүүлбэр найруулга, үг үсгийн алдаагүй, 
товч бөгөөд тодорхой ирүүлж байх, 

6. Зарцуулсан хөрөнгө оруулалтын хэмжээг төлөвлөгдсөн дүнтэй нь харьцуулан 
гаргаж байх, 

7. Биелэлтийг УУХҮСайдын 2017 оны А/22 дугаар тушаалын хавсралтад заасан 
хугацаанаас хоцроогүй ирүүлж байх, 

8. Биелэлтийг текст хэлбэрээс гадна хүснэгт, график, гэрэл зураг зэрэг бусад 
хэлбэрээр ирүүлж байхад бодлогын газруудын удирдлага, мэргэжилтнүүд 
анхаарч ажиллах шаардлагатай.  

 
ЗГҮАХ-ийг хэрэгжүүлэх арга хэмжээний төлөвлөгөөний биелэлтэд 2018 оны 

хагас жилийн байдлаар хийсэн үнэлгээний тайланг хавсаргав. 
 
 
 
 
 
 

УУЛ УУРХАЙ, ХҮНД ҮЙЛДВЭРИЙН ЯАМНЫ 
ХЯНАЛТ-ШИНЖИЛГЭЭ, ҮНЭЛГЭЭ, ДОТООД АУДИТЫН ГАЗАР 


